
 
 KATHY HOCHULگورنر    11/17/ 2025 فوری ریلیز کے لیے:

 
 

نے کریش رسپانڈر سیفٹی ویک کی حمایت کرنے کے لیے ملٹی ایجنسی شراکت داری پر روشنی   HOCHULگورنر 
  ڈالی
  

نیو یارک ریاستی پولیس، محکمۂ نقل و حمل، تھرو وے اتھارٹی اور برج اتھارٹی کی ڈرائیوروں کو شاہراہوں اور  
  ٹریفک کی سلامتی کی یاد دہانی کرانے کے لیے شراکت داری

  
ٹریفک کے حادثات سے نمٹنے کے دوران زخمی یا ہلاک ہونے والے اولین امدادی کارکنان اور ہائی وے اہلکاروں کی  

کی جانب سے توسیعی دفعات پر   Hochulکے نفاذ کو اجاگر کرتا ہے؛ گورنر  موو اوور لاءخدمات کے اعتراف میں 
  دستخط

  
  جاری کیا اعلامیہمناتے ہوئے  –  2025نومبر  21تا  17 –نے کریش رسپانڈر سیفٹی ویک  Hochulگورنر 

  
  

جاری کیا اور نیو یارک ریاستی  اعلامیہ)ہوکل( نے آج کریش رسپانڈر سیفٹی ویک مناتے ہوئے ایک  Hochulگورنر 
(، نیو یارک سٹیٹ تھرو وے  Department of Transportationپولیس، ریاست نیو یارک کے محکمۂ نقل و حمل )

اتھارٹی اور نیو یارک سٹیٹ برج اتھارٹی کے درمیان ایک ملٹی ایجنسی شراکت داری کا اعلان کیا تاکہ ڈرائیوروں کو  
رفتار کم کرنے اور محفوظ طریقے سے آگے بڑھنے کی یاد دہانی کروائی جائے۔ کریش رسپانڈر سیفٹی ویک سوموار، 

 —تک ہے۔ اس سال کا موضوع ہے "حفاظت کا آغاز آپ سے ہوتا ہے  2025نومبر،  21تا جمعہ،  2025نومبر  17
 رفتار آہستہ کریں اور آگے بڑھ جائیں!"۔ 

  
جب آپ پولیس، فائر فائٹرز، ہائی وے ورکرز اور ٹو ٹرک ڈرائیوروں کو حادثے  -"ہم اس سے زیادہ نہیں کہہ سکتے 

  Hochulگورنر تو رفتار آہستہ کریں، آگے بڑھ جائیں اور چوکنا رہیں"،  -پر جوابی کارروائی کرتے ہوئے دیکھیں 
"ہم ان ڈرائیوروں کو بالکل برداشت نہیں کرتے جو ہمارے اولین امدادی کارکنان اور مرمت کرنے   )ہوکل( نے کہا۔

والے عملے کو نقصان پہنچانا جاری رکھے ہوئے ہیں۔ اس مدت کے دوران دستے موجود ہوں گے تاکہ یہ یقینی بنایا جا  
  سکے کہ موٹرسوار محفوظ ہیں اور قانون کی پابندی کر رہے ہیں"۔

  
"شاہرات کام کے سب  )سٹیون جی جیمز( نے کہا، Steven G. Jamesنیو یارک ریاستی پولیس کے سپرنٹنڈنٹ 

سے خطرناک ماحول میں سے ایک ہیں، نہ صرف ان لوگوں کے لیے جو ہماری شاہرات کی دیکھ بھال کرتے ہیں،  
بلکہ ان لوگوں کے لیے بھی جو ہنگامی حالات میں امدادی کارروائیاں کرتے ہیں۔ ہم نے فوجیوں، دیکھ بھال کرنے  

کہانیاں سنی ہیں جو ایک پھنسے ہوئے موٹرسوار کی مدد کے لیے والے کارکنوں، اور دوسرے افراد کی بے شمار 
رک گئے تھے اور ایک گزرتی ہوئی کار سے ٹکرا گئے کیونکہ وہ جائے وقوعہ کے قریب پہنچنے پر آگے بڑھ جانے  

ہے کہ گاڑی چلانے والے "رفتار کم کریں"، آگے بڑھیں، اور اپنی نظریں سڑک پر  میں ناکام رہی تھی۔ یہ ضروری
رکھیں۔ نیو یارک ریاستی پولیس کو نیو یارک کے تمام شہریوں کے لیے شاہرات کو محفوظ رکھنے پر اپنے شراکت  

  داروں کے ساتھ کام کرنے پر فخر ہے"۔
  

ہفتہ بھر جاری رہنے والی اس کاوش کے دوران، بنیادی توجہ اولین امدادی کارکنان اور ہائی وے پر کام کرنے والے 
محنت کشوں کی خدمات کے اعتراف میں موو اوور قانون کے نفاذ پر مرکوز ہو گی جو ٹریفک کے واقعات سے نمٹنے  

قانون سازی پر دستخط کیے  )ہوکل( نے  Hochulمیں، گورنر  2024کے دوران زخمی یا ہلاک ہو گئے ہیں۔ سنہ 
جس میں تمام گاڑیوں کو شامل کرنے کے لیے موو اوور قانون کو وسعت دی گئی، جس میں تمام ڈرائیوروں کو   تھے

تمام رکی ہوئی گاڑیوں کے قریب آتے وقت رفتار کم کرنے اور آگے بڑھ جانے کی ضرورت ہوتی ہے، بشمول قانون 
ر دیکھ بھال کرنے والا عملہ، ٹو ٹرک آپریٹرز اور نافذ کرنے والے افسران، ہنگامی امدادی کارکنان، تعمیراتی عملہ او

 سڑک کے ساتھ کام کرنے والے کوئی اور محنت کش۔ 
  

"تھرو   )فرینک جی ہوئر( نے کہا، Frank G. Hoareنیو یارک سٹیٹ تھرو وے اتھارٹی کے ایگزیکٹیو ڈائریکٹر 
وے اتھارٹی ڈرائیوروں کو محفوظ رکھنے کے لیے پرُعزم ہے، اور اس عزم کا آغاز سڑک کے کنارے اور خطرے 
سے دوچار کارکنوں کی حفاظت سے ہوتا ہے جو ہماری شاہراہوں کو سلامت رکھنے اور ہنگامی حالات سے نمٹنے  

نہیں ہیں، ان کے گھر والے اور عزیز و اقارب   کے لیے ہر روز اپنی جان خطرے میں ڈالتے ہیں۔ وہ صرف کارکن ہی
آپ کی طرح گھر پر ان کے منتظر ہوتے ہیں۔ ان کی حفاظت ڈرائیوروں کے انتخاب پر منحصر ہے۔ رفتار آہستہ کریں  

  اور تمام رکی ہوئی گاڑیوں سے آگے بڑھ جائیں"۔
  

)میری تھیریس ڈومنگیز( نے   Marie Therese Dominguezریاست نیو یارک محکمۂ نقل و حمل کی کمشنر 
"ہر روز، محکمۂ نقل و حمل کا عملہ نیو یارک کے شہریوں کو سڑک پر محفوظ رکھنے کے لیے اپنی جانیں دیتا   کہا،

ہے، اور وہ سفر کرنے والے عوام سے جو کچھ کہتے ہیں وہ بہت آسان ہے: جب آپ کسی گاڑی کو سڑک پر رکا ہوا 
میں قانون  رفتار آہستہ کریں اور آگے بڑھ جائیں۔دیکھیں، تو نہ صرف اپنی بلکہ دوسروں کی حفاظت کے لیے بھی، 

نہ صرف   -نافذ کرنے والے اداروں میں اپنے شراکت داروں کا ان کی مسلسل کوششوں کے لیے شکریہ ادا کرتی ہوں 
ان لوگوں کی حفاظت کرنے کے لیے جو حادثات پر   -ویک کے دوران بلکہ سال کے ہر دن  کریش رسپانڈر سیفٹی 

جوابی ردِ عمل دیتے ہیں اور ہماری سڑکوں کو جلد از جلد صاف کرنے کے لیے کام کرتے ہیں۔ بے دھیانی سے  
تی ہے، اس لیے ڈرائیونگ اولین امدادی کارکنان کے لیے پہلے سے ہی نازک صورتحال کو ایک المیے میں بدل سک 

  میری سفر کرنے والے عوام سے گزارش ہے کہ وہ سٹیئرنگ پر بیٹھ کر ذمہ داری سے انتخاب کریں"۔
  

"ہم  )منوسکا الکانٹارا( نے کہا،  Minosca Alcantaraنیو یارک سٹیٹ برج اتھارٹی کی ایگزیکٹو ڈائریکٹر ڈاکٹر 
سب نیو یارک کی شاہرات کو محفوظ رکھنے کی ذمہ داری میں شریک ہیں، خاص طور پر موو اوور قانون پر عمل  

کرتے ہوئے۔ پلوں اور شاہرات کے محکمے کے کارکنوں، اولین امدادی کارکنان، اور تمام مسافروں کی زندگی اس پر  
اور پورے سال کے دوران نیو یارک کی ریاستی منحصر ہے۔ برج اتھارٹی کریش رسپانڈر سیفٹی ویک کے دوران 

  پولیس کی شراکت کا شکریہ ادا کرتی ہے"۔
  

نیو یارک ریاستی پولیس، تھرو وے اتھارٹی، محکمۂ نقل و حمل، برج اتھارٹی اور گورنر کی ٹریفک سیفٹی کمیٹی  
  ڈرائیونگ کی ان محفوظ تجاویز کی سفارش کرتی ہے:

  

جیسے ہی آپ کو لائٹس، واسکٹ یا ریفلیکٹر نظر آئیں، اپنے ارد گرد ٹریفک کو دیکھیں، اگر ایسا کرنا محفوظ   •
  ۔رفتار آہستہ کریں اور آگے بڑھ جائیںہے تو 

پولیس کی گاڑیاں، فائر ٹرک، ایمبولینس، تعمیراتی اور مرمت کرنے والی گاڑیاں اور ٹو ٹرک سمیت کسی   •
۔ سنہ لازم ہےہنگامی گاڑی یا خطرے سے دوچار گاڑی کے قریب آتے وقت ڈرائیوروں پر احتیاط برتنا 

میں، موو اوور قانون میں توسیع کی گئی تھی، جس میں ڈرائیوروں سے لین بدلنے سمیت سڑک پر   2023
  رکی ہوئی تمام گاڑیوں سے بچنے کے لیے احتیاط برتنے کا تقاضا کیا گیا تھا۔

  موو اوور قانون صرف دائیں طرف کے کنارے پر ہی نہیں، بلکہ سڑک کے دونوں اطراف پر لاگو ہوتا ہے۔ •

  
###  

